
ᖃᓄᐃᑦᑑᓂᖏᑦ ᐊᒻᒪ ᖃᐅᔨᓴᐃᓐᓇᖅᑕᐅᓂᖓ ᓄᓇᐅᑉ ᐃᑭᐊᖓᓂᑦ 
ᖁᐊᖑᓐᓇᐅᔭᖅᑐᑦ ᑕᐃᑲᓂ ᖁᒡᓗᒃ ᓄᓇᕘᒥᑦ ᒥᕐᖑᐃᖅᓯᕐᕕᒃ

ᖃᓄᖅ ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑑᑉ ᖃᓄᐃᓕᖓᓂᖓ ᐊᒃᑐᐃᓂᐊᖅᐸ ᑎᓴᒪᓕᒃᑯᑦ ᐊᖅᑯᑕᐅᕙᒃᑐᓂᒃ?

• ᓯᑯᒥᑦ ᖁᖕᓃᑦ ᐊᒥᓲᖕᒪᑕ ᑕᐃᑲᓂ 
ᖁᒡᓗᒃ ᓄᓇᕘᒥᑦ ᒥᕐᖑᐃᖅᓯᕐᕕᖕᒥᕈᔪᒃ 
ᐊᒻᒪᓗ ᑕᑯᔭᐅᕝᕕᐅᒐᔪᒃᖢᑎᒃ ᓄᓇᐅᑉ 
ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑐᖅ 
ᓱᕋᒃᐸᓪᓕᐊᑎᓪᓗᒍ ᑕᐃᑰᓇ ᐊᖅᑯᑖᒍᑦ 
ᐊᒻᒪᓗ ᑎᓴᒪᓕᒃᑯᑦ ᐊᖅᑯᑎᐅᕙᒃᑐᒃᑯᑦ. 

• ᒥᕐᖑᐃᖅᓯᕐᕕᖕᒥᑦ ᐊᐅᓚᑦᑎᔩᑦ 
ᐊᒻᒪᓗ ᓄᓇᓕᖕᓂᑦ ᓯᕗᓕᖅᑏᑦ 
ᐊᑐᖃᑦᑕᖅᑐᑦ ᑐᓴᐅᒪᔾᔪᑎᓂᒃ 
ᑕᐃᑲᙵᑦ ᓄᓇᐅᑉ ᐃᑭᐊᖓᓂᑦ 
ᖁᐊᖑᐃᓐᓇᐅᔭᖅᑐᕐᒧᑦ ᖃᐅᔨᓴᕈᑎᓂᑦ 
ᐊᒻᒪᓗ ᖃᐅᔨᓴᐃᓐᓇᕈᑎᓂᒃ 
ᓄᓇᖓ ᐸᒡᕕᓴᒃᑕᐅᖁᓇᒍ ᑕᐅᕘᓇ 
ᑎᓴᒪᓕᒃᑯᑦ ᐊᖅᑯᑖᒍᑦ ᐱᐅᓂᖅᓴᒃᑯᑦ 
ᐅᐸᒃᑕᐅᔪᓐᓇᖁᓪᓗᒍ ᖁᒡᓗᒃ 
ᓄᓇᕘᒥᑦ ᒥᕐᖑᐃᖅᓯᕐᕕᒃ ᑖᒃᑯᓄᖓ 
ᓄᓇᕗᒻᒥᐅᕗᑦ.

• ᖃᐅᔨᒪᓂᖅ ᖃᓄᖅ ᓄᓇᐅᑉ 
ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑑᑉ 
ᖃᓄᐃᓕᖓᓂᖓ ᐅᑭᐅᖅᑕᖅᑐᒥᑦ 
ᖃᒥᔾᔨᖅᐸᓪᓕᐊᓂᖏᑦ ᐃᑲᔪᕐᓂᐊᖅᑐᑦ 
ᓄᓇᓕᖕᓂᑦ ᓴᓇᓇᓱᐊᖅᑎᓪᓗᒋᑦ 
ᐱᖁᑎᕐᔪᐊᓂᒃ ᐊᑑᑎᖃᖅᑐᓂᒃ ᐊᒻᒪᓗ 
ᐊᑯᓂᐅᔪᓐᓇᖅᑐᓂᒃ.  

ᐱᓪᓚᕆᐅᔪᑦ ᐅᖃᐅᓯᒃᓴᐃᑦ ᖃᓄᐃᓕᐅᖅᐱᑕ
ᖃᐅᔨᓴᖅᑏᑦ, ᓄᓇᓕᖕᓂᑦ ᒪᒃᑯᒃᑐᑦ ᐊᒻᒪᓗ ᐊᓯᖏᑦ ᓄᓇᓕᖕᓂᑦ ᐃᓚᖏᔭᐅᔪᑦ ᖃᐅᔨᓴᖅᑐᑦ 
ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑑᑉ ᖃᓄᐃᓕᖓᓂᖓᓂᒃ ᑕᐃᑲᓂ ᖁᒡᓗᒃ 
ᓄᓇᕘᒥᑦ ᒥᕐᖑᐃᖅᓯᕐᕕᖕᒥᑦ ᐊᒻᒪᓗ ᐋᖅᑭᒃᓱᐃᓪᓗᑎᒃ ᖃᐅᔨᐃᓴᓐᓇᕐᓂᕐᒧᑦ ᐃᓂᓂᒃ 
ᑎᑎᕋᖅᑕᐅᓯᒪᖁᓪᓗᒋᑦ ᓯᕗᓂᒃᓴᑦᑎᓐᓂᑦ ᐊᓯᔾᔨᐅᑏᑦ. ᖃᐅᔨᓴᕐᓂᖏᑦ ᑐᕌᒐᖃᖅᑐᑦ ᑕᒪᒃᑯᓄᖓ 
ᓇᓄᐃᑦ ᐊᕙᑎᖏᓐᓂᒃ ᖃᓂᒋᔮᓂᑦ ᐊᖅᑯᑕᐅᕙᒃᑑᑉ ᐊᒻᒪᓗ ᑎᓴᒪᓕᒃᑯᑦ ᐊᖅᑯᑎᒋᔭᐅᕙᒃᑐᒃᑯᑦ 
ᑕᐃᑲᓂ ᒥᕐᖑᐃᖅᓯᕐᕕᖕᒥᑦ ᑐᑭᓯᖁᓪᓗᒋᑦ ᖃᓄᖅ ᐊᓯᔾᔨᖅᐸᓪᓕᐊᓂᖓ ᓄᓇᐅᑉ ᐃᑭᐊᖓᓂᑦ 
ᖁᐊᖑᐃᓐᓇᐅᔭᖅᑑᑉ ᖃᓄᐃᓕᖓᓂᖓ ᐊᒃᑐᐃᓯᒪᖕᒪᖔᑦ ᑕᒪᑐᒥᖓ ᐱᒻᒪᕆᐅᔪᒥᒃ 
ᐃᖏᕐᕋᔭᖕᓂᕐᒧᑦ ᐊᖅᑯᑕᐅᕙᒃᑐᒥᒃ ᑖᒃᑯᓄᖓ ᓄᓇᓕᖓᓐᓂᑦ ᖁᕐᓗᖅᑑᑉ. 

ᑭᓱᓂᒃ ᐃᓕᑦᑎᓯᒪᕕᑕ
ᑐᙵᕕᖃᖅᖢᑎᒃ ᖃᐅᔨᔭᐅᓴᕋᐃᑦᑐᓂᒃ ᑕᐃᑲᙵᑦ ᓄᓇᐅᑉ ᐃᑭᐊᖓᓂᑦ 
ᖁᐊᖑᐃᓐᓇᐅᔭᖅᑐᓂᒃ ᓂᐅᖅᑐᖅᑕᐅᔪᓂᒃ ᐊᒻᒪᓗ ᒪᓂᕋᕐᒧᑦ−ᐳᑐᓯᕙᒃᑐᓂᒃ 
ᖃᐅᔨᓴᕈᑎᓂᒃ, ᖃᐅᔨᓴᖅᑏᑦ ᓇᓂᓯᓯᒪᓕᖅᑐᑦ ᑖᒃᑯᐊ ᓄᓇᐃᑦ ᑕᐅᕙᓂ ᐊᖏᔪᒥᒃ 
ᓯᑯᖃᕐᒪᑦ ᐊᒻᒪᓗ ᐊᒥᓱᓂᒃ ᓯᑯᑦ ᑭᓛᓪᓗᑎᒃ. ᑕᒪᓐᓇ ᓄᓇᒥᒃ ᐃᒃᐱᖕᓂᖅᓴᕋᐃᑑᑎᑦᑎᔪᖅ 
ᐊᐅᒃᐸᓪᓕᐊᔪᓄᑦ, ᓄᖑᑉᐸᓪᓕᐊᔪᓄᑦ ᐊᒻᒪᓗ ᑲᑕᖃᑦᑕᖅᑐᓄᑦ ᐃᓚᓕᐅᑎᓯᒪᓪᓗᓂᓗ 
ᐅᓄᖅᓯᒋᐊᕐᓂᖏᓐᓄᑦ ᑕᒪᕐᒦᖕᓄᑦ ᓇᐃᓴᐅᑎᖏᓐᓄᑦ ᐊᒻᒪᓗ ᐊᖏᓂᖏᓐᓄᑦ ᑕᓰᑦ 
ᑕᐅᕙᓂ ᐃᓂᒥᑦ. ᑕᒪᐃᒃᑲᓗᐊᖅᑎᓪᓗᒍ ᑕᒪᒃᑯᐊ ᑲᔪᓯᕙᓪᓕᐊᓂᐅᔪᑦ ᐊᑐᖅᑕᐅᑎᓪᓗᒋᑦ 
ᑕᐃᒪᐃᓐᓇᑐᐃᓐᓇᐅᖃᑦᑕᖅᑐᓄᑦ ᐱᔾᔪᑕᐅᓪᓗᓂ ᓯᓚᐅᑉ ᐅᖅᑰᓯᕙᓪᓕᐊᓂᖓ, 
ᐊᒃᑐᐃᓂᖃᑐᐃᓐᓇᕆᐊᖃᕐᒥᔪᑦ ᓄᓇᐅᑉ ᖄᖓᓃᑦᑐᓂᒃ ᐸᒡᕕᓵᕆᓂᕐᓂᒃ ᓲᕐᓗ 
ᐊᑐᖅᑕᐅᖓᔪᖕᓂᖓ ᑎᓴᒪᓕᒃᑯᑦ. 

ᖃᐅᔨᓴᖅᑏᑦ, ᐃᓚᐅᓪᓗᑎᒃ ᖁᕐᓗᖅᑑᒥᑦ ᒪᒃᑯᒃᑐᑦ ᐊᒻᒪᓗ ᒥᕐᖑᐃᖅᓯᕐᕕᖕᒥᑦ ᐃᖅᑲᓇᐅᔭᖅᑏᑦ, ᐊᐅᓚᑦᑎᔪᑦ 
ᓅᑦᑐᓐᓇᖅᑐᒥᒃ ᓄᓇᒧᑦ ᐃᑰᑕᕐᒥᒃ ᖃᐅᔨᓴᒐᒃᓴᖅᑖᕈᓐᓇᐅᑎᒥᒃ ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑐᒥᑦ. 

ᐱᓕᕆᐊᒃᓴᐅᔪᓄᑦ ᓯᕗᓕᖅᑎ*: ᓕᓯ ᐸᐸᑦᓯ, ᒋᐅᕆ ᐊᑖᑕᒃᕼᐊᒃ ᐊᒻᒪᓗ ᓕᐅᕆ ᐊᔾᔪᓐ 
ᓄᓇᕘᒥᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᐊᒻᒪᓗ ᐊᔾᔨᐅᙱᑦᑐᑦ ᓄᓇᐃᑦ, ᒐᕙᒪᖏᑦ ᓄᓇᕘᒥᑦ 

✴

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄ ᖃᐅᔨᓴᐃᓐᓇᕐᓂᖅ



ᖃᓄᐃᒻᒪᑦ ᐊᑑᑎᖃᖅᐸ
ᖃᐅᔨᔭᐅᔪᑦ ᑕᐃᑲᙵᑦ ᖃᐅᔨᓴᕈᑎᒥᑦ ᑐᓴᐅᒪᑎᑕᐅᓗᓂ ᐃᓱᒪᓕᐊᕆᔭᐅᔪᖅ ᓴᓇᖁᓪᓗᒋᑦ 
ᓄᑖᒥᒃ ᐱᓱᒡᕕᖕᒥᒃ ᑎᓴᒪᓕᒃᑯᑦ ᐊᖅᑯᑎᒥᑦ ᑕᐃᑲᓂ ᖁᒡᓗᒃᑐᒃ ᓄᓇᕘᒥᑦ ᒥᕐᖑᐃᖅᓯᕐᕕᖕᒥᑦ 
ᓇᓗᓇᐃᔭᐃᓗᑎᒃ ᐃᓂᓂᒃ ᓯᑯᖃᑦᑎᐊᖅᑐᓂᒃ ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑐᒥᑦ ᐊᒻᒪᓗ 
ᖃᓄᐃᓕᖓᕙᖕᓂᖓ ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑑᑉ ᐱᐅᔪᓐᓃᖅᐸᓪᓕᐊᓂᖏᑦ. 
ᓄᑖᖅ ᑎᓴᒪᓕᒃᑯᑦ ᐊᖅᑯᑦ ᐊᒃᑐᐃᓂᕐᓗᖕᓂᖃᓗᐊᖅᑎᑦᑎᑦᑕᐃᓕᔪᖅ ᓄᓇᒥᑦ ᐆᒪᔪᑦ ᓇᔪᒐᖏᑕ 
ᓯᓚᑎᖏᑕᓗ ᓇᔪᒐᖏᓐᓂᒃ. ᑲᔪᓯᕙᓪᓕᐊᖏᓐᓇᖅᑐᑦ ᓄᓇᓕᖕᓂᑦ−ᓯᕗᒃᑲᖅᑕᖅᑕᐅᔪᑦ 
ᖃᐅᔨᓴᐃᓐᓇᕈᑏᑦ ᐱᓕᕆᐊᖑᓇᓱᐊᖅᑐᑦ ᖃᓂᒋᔮᒍᑦ ᓄᑖᑉ ᑎᓴᒪᓕᒃᑯᑦ ᐊᖅᑯᑎᒥᑦ ᐃᑲᔪᕐᓂᐊᖅᑐᑦ 
ᐊᑦᑕᕐᓇᙱᑎᑦᑏᓐᓇᕐᓗᓂ ᐊᒻᒪᓗ ᐊᑐᖅᑕᐅᑕᖏᓐᓇᖃᑦᑕᕐᓗᓂ ᐊᑯᓂᐅᔪᒃᑯᑦ.  

ᐅᑭᐅᖅᑕᖅᑐᒥᑦ ᓯᓚ ᐆᓇᖅᓯᕙᓪᓕᐊᖏᓐᓇᖅᑎᓪᓗᒍ, ᐊᓯᔾᔨᖅᐸᓪᓕᐊᔪᖅ ᓄᓇᐅᑉ 
ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑑᑉ ᖃᓄᐃᓕᖓᓂᖓ ᐊᒃᑐᐃᓂᖃᕐᔪᐊᕐᓂᐊᖅᑐᑦ ᐱᓕᕆᓂᕐᓂᒃ, 
ᐊᑦᑕᕐᓇᖅᑕᐃᓕᒪᓂᕐᓂᒃ ᐊᒻᒪᓗ ᐊᑑᑎᔪᓐᓇᕐᓂᖓᓂ ᐅᑭᐅᖅᑕᖅᑐᒥᑦ ᐃᖏᕐᕋᔭᖕᓂᕐᒧᑦ ᐊᖅᑯᑎ. 
ᑕᒪᓐᓇ ᖃᐅᔨᓴᕐᓂᖅ ᐃᑲᔪᕐᓂᐊᖅᑐᑦ ᑐᑭᓯᐅᓇᓱᐊᖅᑎᓪᓗᒋᑦ ᖃᓄᖅ ᓄᓇᐅᑉ ᐃᑭᐊᖓᓂᑦ 
ᖁᐊᖑᐃᓐᓇᐅᔭᖅᑐᖅ ᐊᓯᔾᔨᖅᐸᓪᓕᐊᖕᒪᖔᑦ ᑖᒃᑯᓇᓂ ᓄᓇᓂᑦ ᐊᕕᒃᑐᖅᓯᒪᔪᓂᑦ, ᓄᓇᓖᑦ 
ᓴᓇᔪᓐᓴᖁᓪᓗᒋᑦ ᐱᖁᑎᕐᔪᐊᓂᒃ ᓈᒻᒪᒋᔭᐅᔪᓂᑦ ᑕᒪᕐᒦᖕᓄᑦ ᐱᔭᐅᔪᒪᔪᓄᑦ ᓄᓇᓕᖕᓂᑦ ᐊᒻᒪᓗ 
ᐱᔭᐅᔪᒪᔪᑦ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᐅᑉ ᐊᕙᑎᖓ.

ᓯᑯᒥᑦ ᖁᖕᓃᑦ 
ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑐᖅ ᖁᐊᕌᖓᒥ 
ᐊᒻᒪᓗ ᓯᖁᒥᑦᑐᓐᓇᖅᑐᑦ ᓂᓚᓱᒃᑎᓪᓗᒍ ᐅᑭᐅᒃᑯᑦ 
ᓂᒡᓚᓱᓂᖓᓂᑦ. ᑕᒪᐃᒃᑳᖓᑦ, ᐃᒪᖅ ᐅᐱᕐᖔᒃᑯᑦ 
ᐊᐅᓕᖅᑎᓪᓗᒍ ᐃᒻᒥᖅᓯᖃᑦᑕᖅᑐᑦ ᑕᒪᒃᑯᓂᖓ ᓯᖁᒻᒪᕐᓂᑦ 
ᐊᒻᒪᓗ ᖁᐊᓕᖅᑭᒃᖢᓂ ᐅᑭᐊᒃᓴᓕᕌᖓᑦ. ᑕᒪᓐᓇ 
ᖁᖕᓂᖅ ᓯᑯᒥᑦ ᓴᖅᑭᖃᑦᑕᖅᑐᑦ ᓄᓇᐅᑉ ᐃᑭᐊᖓᓂᑦ 
ᖁᐊᖑᐃᓐᓇᐅᔭᖅᑐᒥᑦ ᖃᐅᔨᒪᔭᐅᓪᓗᓂᓗ ᓯᑯᒥᑦ ᖁᖕᓂᖅ, 
ᐊᖏᒡᓕᕙᓪᓕᐊᔪᓐᓇᖅᓗᓂᓗ ᐳᖅᑐᓯᕙᓪᓕᐊᓗᓂ, 
ᓯᓕᒃᓯᕙᓪᓕᐊᓗᓂ, ᐃᓗᑦᑐᖅᐸᓪᓕᐊᓗᓂ ᐊᑯᓂᐅᔪᒃᑯᑦ 
ᐊᐅᖃᑦᑕᖅᑎᓪᓗᒍ ᐊᒻᒪᓗ ᖁᐊᒃᑲᓐᓂᖃᑦᑕᖅᑎᓪᓗᒍ. 

ᒪᓂᕋᕐᒥᑦ, ᓯᑯᒥᑦ ᖁᖕᓃᑦ ᓴᖅᑭᔮᖃᑦᑕᖅᑐᑦ ᐳᖅᑐᓯᓯᒪᓪᓗᓂ 
ᓄᓇᑐᐃᓐᓇᕐᒥᑦ. ᖁᓛᓂᑦ ᑕᑯᔭᐅᓪᓗᑎᒃ, ᓯᑯᒥᑦ ᖁᖕᓃᑦ 
ᓴᖅᑭᔮᖅᑎᑦᑎᔪᑦ ᐊᔾᔨᐅᙱᑦᑑᓪᓗᑎᒃ ᓄᕝᕗᐊᕆᒃᑑᑕᐅᓪᓗᑎᒃ 
ᓄᓇᒥᑦ ᐋᖅᑭᒃᓱᖅᓯᒪᓂᕆᕙᒃᑕᖏᑦ. 

* ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦ: ᒪᐃᑯ ᐋᓗᑦ ᐊᒻᒪᓗ ᒪᒃ−ᐋᓐᑐᕇ ᑐᓴᐅᒻ, ᓯᓚᑦᑐᖅᓴᕐᕕᒡᔪᐊᖓᓂᑦ ᓚᕕᐅᓪ; ᔅᑕᕙᓂ ᑯᓛᒻᐱ, ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ 
ᑲᓇᑕᒥᑦ (POLAR). ᓇᓗᓇᐃᖅᑕᐅᔪᑦ: ᒐᕙᒪᖏᑦ ᓄᓇᕘᒥᑦ ᒥᕐᖑᐃᖅᓯᕐᕕᓕᕆᔩᑦ ᐊᒻᒪᓗ ᐊᔾᔨᐅᙱᑦᑐᑦ ᓄᓇᐃᑦ; ᓄᓇᓕᖓᑦ ᖁᕐᓗᖅᑑᖅ, ᐅᑭᐅᖅᑕᑐᒧᑦ 
ᖃᐅᔨᓴᕐᕕᒃ, ᓯᓚᑦᑐᖅᓴᕐᕕᒡᔪᐊᖓ ᓚᕕᐅᓪ, ᓵᒥᐅᓪ ᐱᓗᑑ ᐊᒻᒪᓗ ᓵᒥᐅᓪ ᒐᓐᔪ, ᓯᓚᑦᑐᖅᓴᕐᕕᒡᔪᐊᖓ ᓚᕕᐅᓪ, ᖁᒡᓗᒃ ᓄᓇᓕᖕᓂᑦ ᐸᕐᓇᐃᖃᑎᒌᑦ ᐊᒻᒪᓗ 
ᐊᐅᓚᑦᑎᖃᑎᒌᑦ ᑲᑎᒪᔨᐊᓛᓂᒃ (CJPMC), ᖁᕐᓗᖅᑑᑦ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᒥᑭᒋᐊᕐᓂᐊᖅᑏᑦ ᑎᒥᖁᑖ, ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ.

ᓄᓇᓕᖕᓂᑦ ᑐᓴᕆᐊᕐᕖᑦ ᐊᒻᒪᓗ 
ᐃᓚᐅᓂᖏᑦ
cᐊᑐᖅᑕᐅᓪᓗᐊᑕᕈᒪᔪᑦ 
ᐱᐊᓂᑦᑎᐊᖁᓪᓗᒋᑦ ᑕᒪᑐᒥᖓ 
ᐱᓕᕆᖃᑎᒌᖕᓂᕐᒥᒃ ᐱᓕᕆᐊᒃᓴᐅᔪᒥᒃ 
ᐅᑯᓂᖓ ᐃᓚᐅᑎᑦᑎᔪᑦ: 

ᓄᓇᓕᖕᓂᑦ ᑐᓴᖅᑎᑕᐅᓂᖅ
ᑲᐅᔨᓴᖅᑏᑦ ᐱᓕᕆᖃᑎᖃᖅᑐᑦ ᖁᒡᓗᒃ 
ᓄᓇᓕᖕᓂᑦ ᐸᕐᓇᐃᖃᑎᒌᑦ ᐊᒻᒪᓗ 
ᐊᐅᓚᑦᑎᖃᑎᒌᑦ ᑲᑎᒪᔨᐊᓛᓂᒃ 
(CJPMC) ᑲᐅᔨᓇᓱᐊᖅᖢᑎᒃ 
ᖃᐅᔨᓴᕈᑏᑦ ᑐᕌᒐᖏᓐᓂᒃ ᐊᒻᒪᓗ 
ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒃᓴᐅᑉ 
ᑲᔪᓯᕙᓪᓕᐊᓂᖓᓂᒃ.

ᖃᐃᔨᒪᓂᕐᓂᒃ ᑐᓂᓯᓂᖅ
ᒪᒃᑯᒃᑐᑦ, ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᕐᒥᒃ ᑎᒍᒥᐊᖅᑏᑦ, ᐊᒻᒪᓗ 
ᖃᐅᔨᓴᖅᑏᑦ ᐃᓕᖃᑦᑕᐅᑎᔭᖏᑦ 
ᐃᒻᒥᖕᓄᑦ ᐃᓚᐅᑎᓪᓗᒋᑦ ᒪᒃᑯᑦᑐᑦ 
ᐊᐅᓪᓛᖅᓯᒪᑎᓪᓗᒋᑦ, ᓄᓇᕘᒥᑦ 
ᒥᕐᖑᐃᖅᓯᕐᕕᐅᑉ ᐅᓪᓗᖓᓂ 
ᖁᕕᐊᓱᓗᒍᑎᖃᕐᓂᖅᒥᑦ ᐊᒻᒪᓗ 
ᐊᔾᔨᐅᖏᑦᑐᓂᑦ ᖃᓄᐃᓕᐅᕐᓂᐅᔪᓂᑦ.

ᐱᓕᒻᒪᓴᕐᓂᖅ
ᐱᓕᕆᐊᒃᓴᐅᔪᒥᑦ 
ᓯᕗᒃᑲᖅᑕᖅᑏᑦ ᐱᕕᖃᕐᓂᖏᑦ 
ᐊᒻᒪᓗ ᓱᓇᒃᑯᑖᖃᕐᓂᖏᑦ 
ᐃᓚᐅᑎᑦᑎᑎᓪᓗᒋᑦ ᒪᒃᑯᒃᑐᓂᑦ ᐊᒻᒪᓗ 
ᐃᓕᓐᓂᐊᕐᓂᕐᒧᑦ ᐊᑐᐃᓐᓇᐅᔪᑦ 
ᐱᓕᕆᐊᕆᔭᐅᓂᓗᒃᑖᖓᓂᑦ 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᐅᔪᖅ.

ᓄᒃᑕᕈᓐᓇᖅᑐᑦ ᖃᐅᔨᔭᐅᔪᑦ
ᖃᐅᔨᓴᖅᑏᑦ ᖃᐅᔨᔭᐅᔪᓂᒃ 
ᐊᑐᐃᓐᓇᐅᖁᔨᔪᑦ ᓄᓇᓕᖕᓄᑦ 
ᐃᓱᒪᓕᐅᕆᔨᓄᑦ ᐊᐱᖅᓱᕐᓂᒃᑯᑦ 
ᑭᒃᑯᓕᒫᑦ ᓈᓚᒃᑎᓪᓗᒋᑦ ᓈᓚᐅᑎᒃᑯᑦ, 
ᑖᒃᑯᓄᖓᓪᓚᕆᒃ ᐅᓂᒃᑳᕐᓂᒃᑯᑦ 
ᓄᓇᓕᖕᓂᑦ ᐸᕐᓇᐃᖃᑎᒌᑦ ᐊᒻᒪᓗ 
ᐊᐅᓚᑦᑎᖃᑎᒌᑦ ᑲᑎᒪᔨᐊᓛᓄᑦ 
(CJPMC) ᐊᒻᒪᓗ ᐃᓚᐅᖃᑦᑕᖅᖢᑎᒃ 
ᑲᑎᒪᓂᕐᓂᑦ. (ᖁᓛᓂ) ᑕᒪᓐᓇ ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑐᕐᒥᑦ ᐃᔾᔪᕐᒥᒃ ᖃᐅᔨᓴᒐᒃᓴᓕᐅᕐᓂᖅ, ᑲᑎᖅᓱᖅᑕᐅᔪᑦ 

ᑕᐅᕙᓂ ᖃᓂᖏᔭᖓᓂᑦ ᑎᓴᒪᓕᒃᑯᑦ ᐊᖅᑯᑖᓂᑦ, ᐱᑕᖃᕐᕕᐅᓪᓚᕆᒃᑐᖅ ᓯᑯᖃᖅᑐᒥᒃ. (ᖁᓛᓂ ᑕᓕᖅᐱᒃ), 
ᖃᐅᔨᓴᖅᑏᑦ, ᐃᓚᐅᓪᓗᑎᒃ ᖁᕐᓗᖅᑑᒥᑦ ᒪᒃᑯᒃᑐᑦ ᐊᒻᒪᓗ ᒥᕐᖑᐃᖅᓯᕐᕕᖕᒥᑦ ᐃᖅᑲᓇᐅᔭᖅᑏᑦ, ᐊᐅᓚᑦᑎᔪᑦ 
ᓅᑦᑐᓐᓇᖅᑐᒥᒃ ᓄᓇᒧᑦ ᐃᑰᑕᕐᒥᒃ ᖃᐅᔨᓴᒐᒃᓴᖅᑖᕈᓐᓇᐅᑎᒥᒃ ᓄᓇᐅᑉ ᐃᑭᐊᖓᓂᑦ ᖁᐊᖑᐃᓐᓇᐅᔭᖅᑐᒥᑦ. 

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄ ᖃᐅᔨᓴᐃᓐᓇᕐᓂᖅ


